
Sil tard ...

da - Sur Carli Fry

Il temps seruschna senza fin.
Perpetnadads dal far de brin
Entochen ch’ ei zacu fa dis.
Mo I ur’ en stiva dat avis.

En mia febr’ aud’ jeu las uras
Sco zenns de fiastas a tuccond
E vesel pieveluns beinduras
Che van en processiun cantond.

E lu vonzei tuchiez de bara

Che plonscha siadord la tiara.

Jeu vesel tumbas, fossas, cruschs,
Dils morts jeu audel trestas vuschs.

Jeu vesel in ad in en stiva

IIs buns vischins.” Ed il rusari

Va d’ in a I’ auter sc’in’ umbriva;
La stiva ei in sanctuari.

E I’ ura dat traso ... Tgeinina

Has, Segner, scret per mei el cudisch?
Cu stat la peisa, denter I’ ina

Fagend la cuorsa e las dudisch?

Al grond affon, miu Diu, perduna!
Ti clomas mei, jeu sai, meinsvart.
E cu ti clomas, I’ ur’ ei buna:

La pli tumpriva dat sil tard . . .

